
तारांकित प्रश्‍न संख्‍या   *5
जिसका उत्‍तर 24 नवम्‍बर, 2014 को दिया जाना है ।
.....
पेयजल की आपूर्ति हेतु जलवाही स्‍तर का मानचित्रण 
*5.  
श्री ए.यू. सिंह दिव :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगी कि:
(क)
क्‍या पेयजल की आपूर्ति हेतु जलवाही स्‍तर-वार भूजल की गुणवत्‍ता, इसकी निगरानी, संदूषण की मात्रा और उपलब्‍ध सुरक्षित जलवाही स्‍तर के संबंध में सूचना प्राप्‍त करने हेतु बारहवीं पंचवर्षीय योजना में, यथा प्रस्‍तावित, जलवाही स्‍तर का मानचित्रण आरंभ कर दिया गया है और यदि हां, तो तत्‍संबंधी ब्‍यौरा क्‍या है ; 
(ख) 
यदि नहीं, तो इसमें हो रहे विलंब के क्‍या कारण हैं और प्रस्‍तावित योजना पर कब तक कार्रवाई की जाएगी ;  
(ग)
इस प्रयोजन हेतु कितने अतिरिक्‍त भूजल प्रेक्षण कूपों, यदि कोई हों, की खुदाई किए जाने का प्रस्‍ताव है ; और 
(घ)
जलवाही स्‍तर के मानचित्रण पर कितनी धनराशि व्‍यय होने की संभावना है और इस व्‍यय को किस-किस अनुपात में कौन-कौन सी एजेंसियां वहन करेंगी ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) से (घ)
विवरण सभा पटल पर रख दिया गया है । 
श्री ए.यू. सिंह दिव, माननीय संसद सदस्‍य, राज्‍य सभा द्वारा “पेयजल की आपूर्ति हेतु जलवाही स्‍तर कर मानचित्रण” विषय पर पूछे गए दिनांक 24.11.2014 को राज्‍य सभा में उत्‍तर दिए जाने वाले तारांकित प्रश्‍न संख्‍या के भाग (क) से (घ) के उत्‍तर में उल्लिखित विवरण:
(क)
जी, हां। XIIवीं योजना के दौरान 8.89 लाख वर्ग कि.मी. क्षेत्र में जलभृत मानचित्रण शुरू किया गया है, जिससे कि जलभृत के गुण, जलभृतों का आकार और अवस्थिति, जल की मात्रा, गुणवत्‍ता आदि जैसी जलभृत-विशेषताओं का पता लगाया जा सके। इसके अतिरिक्‍त, जलभृतों का विस्‍तार निर्धारित करने में सहायता के लिए कुओं की सूची तैयार किए जाने की भी योजना है। इसके अलावा, हेलीकॉप्‍टर द्वारा भू-भौतकीय सर्वेक्षण जैसे प्रौद्योगिकीय कार्यकलापों की संकल्‍पना की गई है, जिससे जलभृतों का पता लगाने की प्रक्रिया तेज होगी।

(ख)
प्रश्‍न नहीं उठता।

(ग)
XIIवीं योजना के दौरान भूमि जल प्रबंधन और विनियमन की स्‍कीम के तहत भूमि जल गुणवत्‍ता सहित विभिन्‍न जलभृत पैरामीटर निर्धारित करने के लिए 10505 अन्‍वेषणात्‍मक कुओं की खुदाई करने की योजना है। इनमें से, वर्ष 2012-13 और 2013-14 के दौरान 1558 कुएं खोदे जा चुके हैं।
(घ)
भूमि जल प्रबंधन और विनियमन की स्‍कीम, इस मंत्रालय की केन्‍द्र क्षेत्र स्‍कीम है। जलभृत मानचित्रण, जोकि XIIवीं पंचवर्षीय योजना के दौरान, भूमि जल प्रबंधन और विनियमन की स्‍कीम का एक घटक है, के लिए 2051 करोड़ रूपए का परिव्‍यय रखा गया है। पूरा खर्च, केन्‍द्र सरकार वहन करेगी।     
